
ᑐᓂᔭᐅᔪᑦ ᐅᕗᖓ 

ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ 

ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

 

ᐆᒧᖓ 

 

ᑐᑭᓯᒋᐊᒃᑲᓐᓂᓂᕐᒧᑦ: ᐊᑐᓕᖁᔭᐅᔪᑦ: ᐃᓱᒪᓕᐅᓂᕐᒧᑦ: X 

 

ᐱᔾᔪᑎᖓ: ᑐᔅᓯᕋᓐᓂᖅ ᑲᑎᒪᔨᒃᑯᑦ ᕿᒥᕐᕈᒍᓐᓇᖁᓪᓗᒋᑦ ᐱᒍᓐᓇᓂᖃᓐᓂᖏᓐᓂᒃ ᐊᖏᖅᓯᒍᓐᓇᓪᓗᑎᒃ ᐸᕐᓇᒍᑎᓂᒃ 

ᓇᓗᓇᐃᔅᓯᖁᓪᓗᒋᑦ ᐱᕕᒃᓴᐅᑎᑕᐅᔪᒥᒃ “ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᑦ” ᐅᑯᑎᒎᓇ ᐃᖃᓗᒃᕕᒃᓴᐅᑎᑕᐅᔪᑦ 

ᐱᔭᒃᓴᐅᑎᑕᐅᓂᖏᑎᒍ. 

 

 

ᖃᓄᐃᓕᐅᕐᓂᐅᓯᒪᔪᑦ 

 

ᐱᖃᓯᐅᑎᔭᐅᓂᖏᑦ ᐃᖃᓗᕝᕕᔅᓴᐅᑎᑕᐅᔪᑦ ᐱᕕᔅᓴᐅᑎᑕᐅᓂᖏᑦ (FSP) ᐃᓚᒋᔭᐅᓚᐅᕐᒪᑕ ᐋᖅᑭᒋᐊᖅᑕᐅᔪᓄᑦ 

ᐃᖃᓗᒐᓱᐊᓐᓂᒻᒧᑦ ᒪᓕᒐᐅᑉ (ᐃᒻᒥᒃᑰᖓᓂᒃᑲᓐᓂᖅ 6.1-6.3) 2019−ᒥ. ᐃᖃᓗᕝᕕᔅᓴᐅᑎᑕᐅᔪᑦ ᐱᕕᔅᓴᐅᑎᑕᐅᔪᑦ 

ᐃᑲᔪᕈᑎᒋᔭᐅᒐᓱᐊᒻᒪᑕ ᑲᓇᑕᐅᑉ ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᑦ ᐊᐅᓚᑕᐅᖁᓪᓗᒋᑦ ᓄᖑᑕᐅᑎᑕᐅᑦᑕᐃᓕᒪᓗᑎᒃ ᐊᒻᒪᓗ 

ᑖᒃᑯᓄᖓᑐᐊᖅ ᐊᑐᕐᓂᐊᓪᓗᑎᒃ ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᓄᑦ ᓇᓗᓇᐃᖅᑕᐅᓯᒪᔪᓄᑦ ᐅᑯᑎᒍᓇ ᑎᑎᕋᒃᓯᒪᔪᖅ IX 

ᐃᖃᓗᒐᓱᐊᑦᑐᓕᕆᔨᒃᑯᓐᓂ (ᑕᒪᐃᑎᒍᑦ) ᐊᐅᓚᑦᑎᔾᔪᑎᓂᑦ (FGR) (ᐃᒻᒥᒃᑰᖓᓂᖅ 6.3). ᑎᑎᕋᒃᓯᒪᓂᓕᒫᖏᑦ 

ᐃᖃᓗᕝᕕᔅᓴᐅᑎᑕᐅᔪᑦ ᐱᕕᔅᓴᐅᑎᑕᐅᔪᑦ ᓇᓂᔭᐅᒍᓐᓇᖁᑦ ᐃᓚᓕᐅᑎᓯᒪᔪᖅ 1−ᒥ ᑕᕝᕙᓂ ᐃᖅᑲᐅᒪᒍᑎᒥ. 

 

ᒫᓐᓇᐅᔪᖅ, ᐃᖃᓗᕝᕕᔅᓴᐅᑎᑕᐅᔪᑦ ᐱᕕᔅᓴᐅᑎᑕᐅᔪᑦ ᐊᑐᒻᒪᑕ 30−ᓄᑦ ᐃᖃᓗᕝᕕᔅᓴᐅᑎᑕᐅᔪᓄᑦ ᑲᓇᑕᓕᒫᒥ. ᑕᒪᒃᑯᐊ 

ᐱᕕᔅᓴᐅᑎᑕᐅᔪᑦ ᐃᓚᓕᐅᑎᔭᐅᓚᐅᒻᒪᑕ ᑎᑎᑦᑕᐅᓯᒪᔪᓄᑦ ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᓄᑦ ᐅᑯᓇᓂ ᑎᑎᕋᒃᓯᒪᔪᖅ IX 

ᐃᖃᓗᒐᓱᐊᑦᑐᓕᕆᔨᒃᑯᓐᓂ ᑕᒪᐃᑎᒍᑦ ᐊᐅᓚᑦᑎᔪᑎᓂ ᐊᐃᕆᓕ 4, 2022−ᒥ. ᐅᓪᓗᒥᒧᑦ, ᐱᕕᔅᓴᐅᑎᑕᐅᔪᓂᒃ ᓄᓇᕗᒻᒦᑦᑐᓂᒃ 

ᐅᕝᕙᓘᓐᓃᑦ ᓄᓇᕕᒻᒦᑦᑐᓂᒃ ᓇᓗᓇᐃᑦᑕᐅᓯᒪᔪᖃᙱᓚᖅ ᐱᒻᒪᕆᐅᓛᖑᑎᑕᐅᓪᓗᑎᒃ ᐃᖃᓗᕝᕕᔅᓴᐅᑎᑕᐅᔪᓂᒃ ᐅᑯᓇᓂ 

ᑎᑎᕋᒃᓯᒪᔪᖅ IX. ᑐᑭᓯᓇᖅᓯᑎᑦᑎᒍᑎᖓ “ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᑦ” ᐱᖃᓯᐅᑎᔭᐅᓯᒪᖏᒻᒪᑦ ᐅᑯᓇᓂ ᐃᖃᓗᒐᓱᐊᓂᒻᒧᑦ 

ᒪᓕᒐᒻᒥ ᐅᕝᕙᓘᓐᓃᑦ ᐃᖃᓗᒐᓱᐊᑦᑐᓕᕆᔨᒃᑯᓐᓂ ᑕᒪᐃᑎᒍᑦ ᐊᐅᓚᑦᑎᔪᑎᓂ. ᑕᐃᒪᐃᒻᒪᑦ ᐅᖓᓯᒋᕚ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ 

(DFO) ᓇᓗᓇᖅᓯᓚᐅᑉᐳᑦ ᐱᒻᒪᕆᐅᓛᑦ ᐃᖃᓗᕕᔅᓴᐅᑎᑕᐅᔪᓂᒃ ᐊᑐᓪᓗᑎᒃ ᐊᔾᔨᓪᓗᐊᐸᓗᖏᓐᓂᒃ ᐋᖅᑭᓱᐃᒍᑎᓂᒃ ᑕᐃᒃᑯᑎᑐᓇᖅ 

ᐊᑐᖅᑕᐅᔪᑎᑐᑦ ᓇᓗᓇᐃᔅᓯᒍᑎᒋᔭᐅᓪᓗᑎᒃ ᐱᕕᔅᓴᐅᑎᑕᐅᔪᓂᒃ ᐃᓚᒋᔭᐅᑎᑕᐅᓗᑎᒃ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐊᕐᕌᒍᑕᒪᑦ 

ᐋᖅᑭᐅᒪᑎᑕᐅᒍᓐᓇᓂᖏᓐᓄᑦ ᖃᐅᔨᓇᓱᐊᕈᑎᖏᓐᓂᒃ ᐃᖃᓗᒐᓱᐋᑦᑎᓄᑦ. ᐋᖅᑭᔅᓱᐃᒍᑎ ᐱᖃᓯᐅᔾᔨᓲᖑᒻᒪᑦ ᐱᕕᔅᓴᐅᑎᑕᐅᔪᓂᒃ 

ᑕᐃᒃᑯᓂᖓ ᐃᓚᒋᔭᐅᔪᓂᒃ ᒪᑭᒪᒐᓱᐊᕈᑎᒋᔭᐅᔪᓂᒃ ᐅᕝᕙᓘᓐᓃᑦ ᐃᓕᖅᑯᓯᒃᑯᑦ ᐱᒻᒪᕆᐅᑎᑕᐅᔪᓂᒃ ᐃᖃᓗᒐᓱᐊᓂᐅᔪᓂᒃ, ᐊᓯᖏᑦ 

ᐱᒐᓗᐊᒻᒥᑎᓪᓗᒋᑦ. ᖃᓄᑎᒋᐅᓂᖏᑎᒍ ᐃᓚᒃᑲᓐᓂᖏᑎᒍ ᐱᕕᔅᓴᐅᑎᑕᐅᔪᑦ ᐃᓚᓕᐅᑎᔭᐅᓂᐊᒻᒪᑕ ᑎᑎᖅᑕᐅᓯᒪᔪᓄᑦ ᐱᒻᒪᕆᐅᓛᑦ 

ᐃᖃᓗᕝᕕᔅᓴᐅᑎᑕᐅᔪᓄᑦ ᐊᐅᓚᔾᔭᑦᑕᐅᓂᐊᒻᒪᑕ ᐱᕕᔅᓴᐅᑎᑕᐅᔪᑦ ᑭᒡᓕᖓᓂᒃ ᖃᐅᔨᒪᔾᔪᑎᒃᓴᐅᓂᖓᓂᒃ, 

ᐱᔭᕇᑦᑕᐅᓯᒪᑦᑎᐊᓐᓂᖏᓐᓂᒃ ᐱᓂᓪᓗᑦᑕᐅᔾᔭᐃᔅᓯᒪᓂᖏᑕ ᐱᓕᕆᐊᕆᔭᐅᓯᒪᓂᖏᑎᒍ (PA) ᐋᖅᑭᔅᓱᔅᓯᒪᕕᖓᓂ, ᐊᒻᒪᓗ ᐊᓯᖏᑦ 

ᒪᑭᒪᒐᓱᐊᕈᑎᑦ, ᐃᓕᖅᑯᓯ ᐊᒻᒪᓗ/ᐅᕝᕙᓘᓐᓃᑦ ᐆᒪᕕᒋᔭᐅᔪᑦ ᐃᓱᒪᔅᓴᔅᓯᐅᕈᑎᒋᔭᐅᓂᖏᑦ, ᐃᓚᒋᔭᐅᓗᑎᒃ 

ᐱᕙᓪᓕᐋᑎᑦᑎᒍᓐᓇᓐᓂᖏᑦ ᐃᖃᓗᒐᓱᐊᓂᒻᒧᑦ ᐊᐅᓚᑦᑎᓂᒻᒥᒃ ᐱᓕᕆᒍᑎᑦ ᐊᒻᒪᓗ ᐋᖅᑭᔅᓱᐄᒃᑲᓐᓂᓐᓃᑦ ᐸᕐᓇᒍᑎᓂᒃ 

ᐊᑕᐅᑦᑎᒃᑰᓪᓗᒋᒃ. 

 

ᑕᐃᒪᓕ ᐱᕝᕕᔅᓴᐅᔪᑦ ᓄᓇᕗᒻᒥ ᓄᓇᓕᖃᕕᐅᓕᑦᑐᒦᑦᑐᑦ (NSA) ᐅᕝᕙᓘᓐᓃᑦ ᓄᓇᕕᐅᑉ ᐃᒪᕕᖓᓂ ᐊᕕᔅᓯᒪᓂᒻᒦᑦᑐᑦ (NMR) 

ᓇᓗᓇᐃᑦᑕᐅᑉᐸᑦ ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᑦ ᐃᓚᓕᐅᑎᓯᒪᔪᓂᒃ ᐅᑯᓄᖓ ᑎᑎᕋᒃᓯᒪᔪᖅ IX−ᒧᑦ ᐅᑯᓇᓂ 

ᐃᖃᓗᒐᓱᐊᑦᑐᓕᕆᔨᒃᑯᓐᓂ ᑕᒪᐃᑎᒍᑦ ᐊᐅᓚᑦᑎᔪᑎᓂ, ᐃᖃᓗᕝᕕᔅᓴᐅᑎᑕᐅᔪᑦ ᐱᕕᔅᓴᐅᑎᑕᐅᔪᑦ ᐊᑐᓕᕋᔭᒻᒪᑕ 

ᐱᕕᔅᓴᐅᑎᑕᐅᔪᓄᑦ. ᐃᓘᓐᓇᑎᒃ ᐱᓕᕆᐊᕆᔭᐅᖏᓐᓇᑦᑐᑦ ᐆᒪᔪᓂᒃ ᐊᐅᓚᑦᑎᓂᒻᒧᑦ ᓇᓗᓇᐃᑦᑕᐅᓯᒪᔪᓄᑦ ᐱᕕᔅᓴᐅᑎᑕᐅᔪᑦ 

ᑲᔪᓯᖁᓪᓗᒋᑦ ᐊᑐᑦᑕᐅᖏᓐᓇᓪᓗᑎᒃ ᐃᓗᐊᓂ ᑲᑎᒪᔨᑦ−ᒥᓂᔅᑕᖓᓄᑦ ᐃᓱᒪᓕᐅᕈᑎᖃᓐᓂᒻᒥᒃ ᐱᓕᕆᐋᕆᔭᐅᓂᖏᓐᓄᑦ 

ᐅᖃᐅᑎᒋᔭᐅᓯᒪᔪᓂᒃ ᐊᑑᑎᓕᓐᓂ ᓄᓇᑖᕈᑎᑦ ᐊᖏᖃᑎᒋᒍᑎ(ᖏᓐᓂ), ᓄᓇᕗᑦ ᐊᖏᖃᑎᒌᒍᑎᖏᓐᓂ ᐊᒻᒪᓗ ᓄᓇᕕᒃ ᐃᓄᐃᑦ 

https://www.dfo-mpo.gc.ca/reports-rapports/regs/sff-cpd/survey-sondage/about-propos-en.html

ᓄᓇᑖᕈᑎᖏᓐᓄᑦ ᐊᖏᖃᑎᒌᒍᙱᖏᓐᓂ, ᑕᐃᒃᑯᐋᓗ ᐱᔪᓐᓇᓐᓂᖃᓐᓂᑉᐹᖑᓪᓗᑎᒃ ᐃᖃᓗᒐᓱᐊᓂᒻᒧᑦ ᒪᓕᒐᒥ ᐊᑐᑦᑕᐅᒍᓐᓇᓪᓗᑎᒃ 

ᐊᖏᖃᑎᒌᖏᑦᑐᖃᓕᖅᐸᑦ ᐅᕝᕙᓘᓐᓃᑦ ᐊᔾᔨᒌᒍᓐᓃᖅᑐᖃᑦᑐᒥᓂᐅᑉᐸᑦ. 

 

ᑖᒃᑯᑎᒎᓇ ᑐᓂᔭᐅᓯᒪᓂᖓᒍᑦ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᓇᓗᓇᐃᔅᓯᒍᒪᒻᒪᑕ ᐱᓕᕆᐊᕆᔭᐅᓂᖓᓂᒃ ᓇᓗᓇᐃᑦᑕᐅᖁᓪᓗᒋᑦ 

ᐱᒻᒪᕆᐅᓛᑦ ᐃᖃᓗᕕᔅᓴᐅᑎᑕᐅᔪᑦ ᐃᓂᖃᒃᑐᓂᒃ ᑕᒪᐃᑎᒍᑦ ᐅᕝᕙᓘᓐᓃᑦ ᐃᓚᐅᓐᓇᖓᒍᑦ ᐅᑯᓇᓂ ᓄᓇᕗᒻᒥ ᓄᓇᓕᖃᕕᐅᓕᑦᑐᒥ 

(NSA) ᐊᒻᒪᓗ/ᐅᕝᕙᓘᓐᓃᑦ ᓄᓇᕕᐅᑉ ᐃᒪᕕᖓᓂ ᐊᕕᔅᓯᒪᓂᒻᒦᑦᑐᑦ (NMR) ᐃᑉᐱᒍᓱᑦᑎᐊᓪᓗᑎᒃ ᐃᖅᑲᓇᐃᔭᕆᔭᐅᔪᓂᒃ ᐊᒻᒪᓗ 

ᐱᒍᓐᓇᓂᕆᔭᐅᔪᓂᒃ ᓄᓇᕗᑦ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ (NWMB) ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᑦ 

(NMRWB) (ᑲᑎᒪᔩᑦ). ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐅᖃᖃᑎᒌᒋᐊᓕᕈᑎᖃᔅᓯᒪᓕᒻᒪᑕ ᑖᔅᓱᒥᖓ ᐅᖃᓪᓚᐅᑎᒋᔭᐅᔪᒥᒃ 

ᐃᖅᑲᓇᐃᔭᑦᑎᖏᓐᓂᒃ ᑲᑎᒪᔨᒃᑯᑦ ᐊᒻᒪᓗ ᑕᒪᒃᑯᓇᙵᑦ ᐅᖃᖃᑎᒌᒍᑎᒋᔭᐅᔪᓂᒃ ᐃᓱᒪᓕᐅᕈᑎᒋᔭᐅᓚᐅᒻᒪᑦ ᑐᔅᓯᕋᓐᓂᖅ 

ᐃᓱᒪᒋᔭᐅᔪᓂᒃ ᑲᑎᒪᔨᒃᑯᓐᓂᒃ ᐱᓕᕆᖃᑎᒌᓐᓂᕆᔭᐅᔪᑦ ᐃᓚᓯᒐᔭᓐᓂᕋᑦᑕᐅᓗᑎᒃ ᑐᑭᓯᓇᔅᓯᒍᑎᖓᓂᒃ. ᐱᓗᐊᙳᐊᑦᑐᒥᒃ, 

ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᑐᔅᓯᕋᒻᒪᑕ ᑲᑎᒪᔨᒃᑯᑦ ᕿᒥᕐᕈᖁᓪᓗᒋᑦ ᑖᒃᑯᐊ ᓄᓇᑖᕈᑎᑦ ᐊᖏᖃᑎᒌᒍᑎᖏᑦ 

ᐃᓱᒪᓕᐅᕈᓐᓇᑦᑎᑦᑎᒐᓗᐋᒻᒪᖔᑕᓗᓂᑦ ᐱᒍᓐᓇᓂᖃᓪᓗᑎᒃ ᐊᖏᔅᓯᒍᓐᓇᓐᓂᒻᒥᒃ ᐸᕐᓇᒍᑎᓂᒃ ᐱᓕᕆᐊᕆᔭᐅᑎᑦᑎᒍᓐᓇᓪᓗᑎᒃ 

ᐊᐅᓚᑦᑎᔨᐅᖃᑎᒋᔭᐅᓗᑎᒃ ᐱᕕᔅᓴᐅᑎᑕᐅᔪᓂᒃ ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᓂᒃ ᐋᖅᑭᒋᐊᑦᑕᐅᓯᒪᓂᖏᑎᒍ ᑎᑎᕋᒃᓯᒪᔪᖅ IX 

ᐃᖃᓗᒐᓱᐊᑦᑐᓕᕆᔨᒃᑯᓐᓂ ᑕᒪᐃᑎᒍᑦ ᐊᐅᓚᑦᑎᔪᑎᓂ. 

 

ᓇᐃᓈᔅᓯᒍᑎᖏᑦ ᑐᔅᓯᕋᐅᑎᑦ 

 

ᑕᐃᒪᓐᓇ ᓇᓂᑦᑎᓯᓕᐅᑦᑕᐅᓯᒪᒻᒪᑕ ᐃᒻᒥᒃᑰᖓᓂᐅᔪᓂᒃ 6.1-6.3−ᒥ ᐃᖃᓗᒐᓱᐊᓂᒻᒧᑦ ᒪᓕᒐᒻᒥ, ᐊᒻᒪᓗ ᐊᑐᓂ ᑎᑎᕋᒃᓯᒪᔪᖅ IX 

ᐃᖃᓗᒐᓱᐊᑦᑐᓕᕆᔨᒃᑯᓐᓂ ᑕᒪᐃᑎᒍᑦ ᐊᐅᓚᑦᑎᔪᑎᓂᒃ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ ᐱᒍᒪᒻᒪᑕ ᐃᓱᒪᒋᔭᐅᔪᓂᒃ ᓄᓇᕗᒻᒥ 

ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓕᕆᔨᒃᑯᑦ ᑲᑎᒪᔨᖏᓐᓄᑦ ᐱᒍᓐᓇᓂᖃᕕᒋᔭᖏᓐᓂᒃ 

ᐊᖏᔅᓯᒍᓐᓇᓪᓗᑎᒃ ᐸᕐᓇᒍᑎᓂᒃ ᑎᒃᑯᐊᔅᓯᒍᓐᓇᖁᓪᓗᒋᑦ ᐱᕕᔅᓴᐅᑎᑕᐅᔪᓂᒃ “ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᓂᒃ”. 

 

ᑎᑎᕋᖅᑐᖅ: ᐋᓐᑐᕆᐊᓐ ᒪᒃᓚᐃᓐ, ᐃᖃᓗᒐᓱᐊᓂᒻᒧᑦ ᐊᐅᓚᑦᑎᕕᒻᒥ, ᐅᑭᐅᑦᑕᑦᑐᒻᒥ – ᐃᒪᒻᒥᐅᑕᓕᕆᔨᒃᑯᑦ ᑲᓇᑕᒥ 

 

ᐅᓪᓗᖓ: ᒪᐃ 16, 2024 

ᐃᓚᒍᑕᖓ 1 

[ᑎᑎᕋᔅᓯᒪᔪᖅ ᐅᑯᓇᙶᑦᑐᖅ ᐃᖃᓗᕝᕕᔅᓴᐅᑎᑕᐅᔪᑦ ᐱᕕᔅᓴᐅᑎᑕᐅᔪᓂᒃ, ᐃᒻᒥᒃᑰᖓᓂᐅᔪᓂᒃ 6.1-6.3−ᒥ ᐃᖃᓗᒐᓱᐊᓂᒻᒧᑦ 

ᒪᓕᒐᒻᒥ] 

ᐃᖃᓗᕝᕕᔅᓴᐅᑎᑕᐅᔪᑦ 

ᐱᓕᕆᒋᐋᓐᓂᑦ ᐋᖅᑭᐅᒪᑎᑕᐅᖁᓪᓗᒋᑦ ᐃᖃᓗᕝᕕᔅᓴᐅᑎᑕᐅᔪᑦ 

6.1 (1) ᐊᐅᓚᑦᑎᓂᒻᒥ ᐃᖃᓗᒐᓱᐊᓂᐅᔪᓂᒃ, ᒥᓂᔅᑕ ᐊᑐᓕᑦᑎᑦᑎᓂᐊᑦᑐᖅ ᐱᓕᕆᒋᐊᕈᑎᔅᓴᓂᒃ ᐋᖅᑭᐅᒪᑎᑕᐅᖁᓪᓗᒋᑦ 

ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᑦ ᑎᑭᐅᒪᓗᑎᒃ ᐅᕝᕙᓘᓐᓃᑦ ᐅᖓᑖᓂᓪᓗᑎᒃ ᖁᕝᕙᓯᓐᓂᕆᒋᐋᖃᑦᑕᖏᓐᓄᑦ 

ᓄᖑᑉᐸᓪᓕᐋᑎᑕᐅᙱᓐᓂᔅᓴᐅᖁᓪᓗᒋᑦ ᐃᖃᓗᕝᕕᔅᓴᐅᑎᑕᐅᔪᑦ, ᐃᓱᒪᒋᖃᓯᐅᑎᓗᒋᑦ ᐆᒪᔪᓕᕆᓂᑦ ᐃᖃᓗᓐᓂᒃ ᐊᒻᒪᓗ ᐊᕙᑎᐅᑉ 

ᖃᓄᐃᓕᖓᓂᖓᓂᒃ ᐊᑦᑐᐃᓂᖓᓄᑦ ᐱᕕᔅᓴᐅᑎᑕᐅᔪᓂᒃ. 

ᑭᒡᓕᖓ ᖃᐅᔨᒪᔾᔪᑎᔅᓴᐅᓂᖓ (LRP) 

(2) ᑕᐃᒪᓕ ᒥᓂᔅᑕ ᐃᓱᒪᑉᐸᑦ ᐱᓕᕆᐋᕆᒐᔅᓴᐅᖏᓐᓂᖓᓂᒃ ᐅᕝᕙᓘᓐᓃᑦ ᓈᒻᒪᖏᓐᓂᖓᓂᒃ, ᐃᓕᖅᑯᓯᒻᒥᒃ ᐱᔾᔪᑎᖃᓪᓗᓂ 

ᐅᕝᕙᓘᓐᓃᑦ ᐱᔾᔪᑎᒋᓗᒍ ᐱᐅᓈᑦᑎᑦᑎᖏᓐᓂᖓᓂ ᐃᓅᖃᑎᒋᓄᑦ−ᒪᑭᒪᒐᓱᐊᕈᑎᑦ ᐊᑦᑐᐃᓂᖏᑦ, ᐊᑐᓕᑦᑎᑕᐅᖁᓪᓗᒋᑦ 

ᐱᓕᕆᒋᐊᕈᑎᑦ ᐅᖃᐅᓯᕆᔭᐅᔪᑦ ᐃᒻᒥᒃᑰᖓᓂᒃᑲᓐᓂᖅ (1−ᒥ), ᒥᓂᔅᑕ ᐋᖅᑭᔅᓯᒋᐊᖃᓐᓂᐊᑦᑐᖅ ᑭᒡᓕᖓᓂᒃ ᖃᐅᔨᒪᔾᔪᑎᒃᓴᐅᓂᖓᓂᒃ 

ᐊᒻᒪᓗ ᐊᑐᓕᑦᑎᓪᓗᓂᒋᑦ ᐱᓕᕆᒋᐊᓐᓂᑦ ᐋᖅᑭᐅᒪᑎᑕᐅᖁᓪᓗᒋᑦ ᐃᖃᓗᕝᕕᔅᓴᐅᑎᑕᐅᔪᑦ ᐅᖓᑖᓂᓪᓗᓂ ᐱᕕᔅᓴᐅᑎᑕᐅᓂᖓᑕ, 

ᐃᓱᒪᒋᖃᓯᐅᑎᓗᒍ ᐆᒪᔪᓕᕆᓂᑦ ᐃᖃᓗᓐᓂᒃ ᐊᒻᒪᓗ ᐊᕙᑎᐅᑉ ᖃᓄᐃᓕᖓᓂᖓᓂᒃ ᐊᑦᑐᐃᓂᖓᓄᑦ ᐱᕕᔅᓴᐅᑎᑕᐅᔪᓂᒃ. 

ᐅᖃᓕᒫᒐᓕᐊᕆᔭᐅᓂᖏᑦ ᐃᓱᒪᓕᐅᕈᑎᑦ 

(3) ᑕᐃᒪᓕ ᒥᓂᔅᑕ ᐋᖅᑭᔅᓯᑉᐸᑦ ᑭᒡᓕᖓᓄᑦ ᖃᐅᔨᒪᔾᔪᑎᒃᓴᒥᒃ ᒪᓕᓪᓗᒋᑦ ᐃᒻᒥᒃᑰᖓᓂᒃᑲᓐᓂᖅ (2), ᐊᖑᑦ ᐅᕝᕙᓘᓐᓃᑦ ᐊᕐᓇᖅ 

ᐅᖃᓕᒫᒐᓕᐅᓐᓂᐋᑦᑐᖅ ᐃᓱᒪᓕᐅᕈᑎᒋᔭᐅᔪᒥᒃ ᑕᐃᒪᓇᐃᓘᓐᓂᐊᓪᓗᓂ, ᐃᓗᐊᓂ ᐱᔾᔪᑎᖃᑦᑎᐊᓪᓗᓂ ᐱᕕᖃᓐᓂᒻᒥ ᐊᒻᒪᓗ 

ᐱᔾᔪᑎᖃᑦᑎᐊᓪᓗᓂ, ᖃᕋᑕᐅᔭᒃᑰᕕᖓᒍᑦ ᐱᓕᕆᕕᖓᑕ ᐃᒪᕐᒥᐅᑕᓕᕆᔨᒃᑯᑦ. 

ᐸᕐᓇᒍᑎ ᐋᖅᑭᓱᐃᒃᑲᓐᓂᓐᓂᐋᓪᓗᓂ 

6.2 (1) ᑕᐃᒪᓕ ᐱᒻᒪᕆᐅᓛᑦ ᐃᖃᓗᕝᕕᔅᓴᐅᑎᑕᐅᔪᑦ ᖃᔅᓰᓐᓇᕈᑦᑐᒥᓂᐅᑉᐸᑕ ᐅᕝᕙᓘᓐᓃᑦ ᑐᖔᓂᓕᓪᓗᑎᒃ ᑭᒡᓕᖓᓂᒃ 

ᖃᐅᔨᒪᔾᔪᑎᒃᓴᐅᓂᖓᑕ, ᒥᓂᔅᑕ ᐋᖅᑭᔅᓯᒋᐊᖃᓐᓂᐊᑦᑐᖅ ᐸᕐᓇᒍᑎᒥᒃ ᐋᖅᑭᓱᑦᑕᐅᑲᓂᖁᓪᓗᒋᑦ ᐱᕕᔅᓴᐅᑎᑕᐅᔪᑦ ᐅᖓᑖᓄᓪᓗᒍ 

ᑎᑭᐅᒪᔭᖓᑕ ᑕᐅᕙᓂ ᐊᑦᑐᑦᑕᐅᓯᒪᔪᒥᒃ, ᐃᓱᒪᒋᖃᓯᐅᑎᓗᒋᑦ ᐆᒪᔪᑦ ᐃᖃᓗᐃᑦ ᐊᒻᒪᓗ ᐊᕙᑎᐅᑉ ᖃᓄᐃᓕᖓᓂᖓ ᐊᑦᑐᐃᔪᖅ 

ᐱᕕᔅᓴᐅᔪᓂᒃ, ᐊᒻᒪᓗ ᐊᑐᓕᑦᑎᓪᓗᒍ ᐃᓗᐊᓂ ᐱᕕᔅᓴᖃᕕᐅᑎᑕᐅᔪᒧᑦ ᐸᕐᓇᒍᑎᒧᑦ. 

ᐋᖅᑭᒋᐊᑦᑕᐅᒍᑎ 

(2) ᑕᐃᒪᓕ ᒥᓂᔅᑕ ᐃᓱᒪᑐᐊᖅᑲᑦ ᑕᐃᒪᓐᓇᐃᑦᑐᖅ ᐸᕐᓇᒍᑎ ᐱᐅᓈᑦᑎᑦᑎᓂᐅᓴᙱᑉᐸᑦ ᐃᓅᖃᑎᒋᓄᑦ−ᒪᑭᒪᒐᓱᐊᕈᑎᒥᒃ 

ᐅᕝᕙᓘᓐᓃᑦ ᐃᓕᖅᑯᓯᒻᒥᒃ ᐊᒃᑐᐃᓗᑎᒃ, ᒥᓂᔅᓴᑕ ᐋᖅᑭᒋᐊᔅᓯᒍᓐᓇᑦᑐᖅ ᐸᕐᓇᒍᑎᒥᒃ ᐅᕝᕙᓘᓐᓃᑦ ᐊᑐᓕᑦᑎᑕᐅᓂᖓᓂᒃ 

ᐊᔅᓱᐋᓗᕈᓐᓃᑦᑎᑕᐅᖁᓪᓗᒋᑦ ᑕᒪᒃᑯᐊ ᐊᑦᑐᐃᓂᐅᔪᑦ ᒥᑭᓂᔅᓴᐅᑎᑦᑎᑦᑎᓗᓂ ᑕᐅᕗᖓᒃᑲᓐᓂᖅ ᖃᔅᓰᓐᓇᕈᓐᓂᕆᒐᔭᒃᑕᖏᓐᓂᒃ 

ᐃᖃᓗᕕᓴᐅᑎᑕᐅᔪᑦ. 

ᐅᓗᕆᐊᓇᖅᑐᒦᑦᑐᑦ ᐅᕝᕙᓘᓐᓃᑦ ᓄᖑᑕᐅᑐᐃᓐᓇᕆᐊᖃᓕᖅᑐᑦ ᓂᕐᔪᑎᑦ 

(3) ᐃᒻᒥᒃᑰᖓᓂᒃᑲᓐᓂᖅ (1) ᐊᑐᖏᒻᒪᑦ ᐊᑦᑐᑦᑕᐅᓯᒪᑉᐸᑕ ᐃᖃᓗᕝᕕᔅᓴᐅᑎᑕᐅᔪᑦ ᐅᓗᕆᐊᓇᑦᑐᒦᓐᓂᕋᑦᑕᐅᑉᐸᑕ ᓂᕐᔪᑎᑦ 

ᐅᕝᕙᓘᓐᓃᑦ ᓄᖑᑐᐃᓐᓇᕆᐊᖃᓂᕋᑦᑕᐅᑉᐸᑕ ᓂᕐᔪᑎᑦ ᐅᑯᑎᒎᓇ ᓂᕐᔪᑎᑦ ᖁᒃᓴᓇᖅᑐᒦᓂᕋᑦᑕᐅᔪᓄᑦ ᒪᓕᒐᕐᒧᑦ ᐅᕝᕙᓘᓐᓃᑦ 

ᐊᑐᓕᖅᑎᑕᐅᑉᐸᑕ ᓄᓇᕐᔪᐋᓕᒫᒧᑦ ᐊᐅᓚᑦᑎᓂᕐᒧᑦ ᐱᓕᕆᒋᐊᕈᑎᖏᓐᓄᑦ ᑲᓇᑕᒧᑦ ᐱᔭᐅᒍᓐᓇᑦᑎᑕᐅᖏᑉᐸᑕ. 

ᐅᖃᓕᒫᒐᓕᐊᕆᔭᐅᓂᖏᑦ ᐃᓱᒪᓕᐅᕈᑎᑦ 

(4) ᑕᐃᒪᓕ ᒥᓂᔅᑕ ᐋᖅᑭᒋᐊᖅᓯᑉᐸᑦ ᐸᕐᓇᒍᑎᒥᒃ ᒪᓕᒡᓗᒍ ᐃᒻᒥᒃᑰᖓᓂᒃᑲᓐᓂᖅ (2) ᐅᕝᕙᓘᓐᓃᑦ ᐃᓱᒪᓕᐅᕈᑎᖃᑉᐸᑦ 

ᓴᓇᔪᒪᖏᓪᓗᓂ ᒪᓕᒡᓗᒍ ᐃᒻᒥᒃᑰᖓᓂᒃᑲᓐᓂᖅ (3), ᐊᖑᑦ ᐅᕝᕙᓘᓐᓃᑦ ᐊᕐᓇᖅ ᐅᖃᓕᒫᒐᓕᐊᕆᐋᖃᓐᓂᐊᑦᑐᖅ 

ᐃᓱᒪᓕᐅᕈᑎᒋᔭᖓᓂᒃ ᑕᐃᒪᐃᓂᐋᑐᐊᕈᓂ, ᐃᓗᐊᓂ ᐱᔾᔪᑎᔅᓴᖃᑦᑎᐊᓪᓗᓂ ᐱᕕᔅᓴᖃᓂᖓᓂᒃ ᐊᒻᒪᓗ ᐱᔾᔪᑎᒋᔭᖏᓐᓂᒃ, 

ᖃᕋᑕᐅᔭᒃᑰᕈᑎᖓᒍᑦ ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ. 

ᐃᓕᖅᑯᓯᕆᓚᐅᖅᑕᖓᑎᑑᓕᖅᑎᑦᑎᕐᒥᑦ ᐱᓕᕆᒋᐊᕐᓂᑦ 

(5) ᐊᐅᓚᑦᑎᓂᖅ ᐃᖃᓗᒐᓱᐊᕐᓂᕐᒥᒃ, ᑕᐃᒪᓕ ᒥᓂᔅᑕ ᐃᓱᒪᒋᔭᖃᑉᐸᑦ ᑕᒪᓐᓇ ᐊᓯᐅᔨᓂᖅ ᐅᕝᕙᓘᓐᓃᑦ ᐱᐅᒍᓐᓃᖅᑎᑦᑎᓂᖅ 

ᐱᕕᐅᒍᓐᓇᑦᑐᓂᒃ ᐃᖃᓗᓄᑦ ᓇᔪᑦᑕᐅᓲᑦ ᐃᑲᔪᔅᓯᒪᑉᐸᑦ ᐱᕕᐅᒍᓐᓇᑦᑑᑉ ᖃᔅᓰᓇᕈᓂᖏᓐᓂᒃ, ᐊᖑᑦ ᐅᕝᕙᓘᓐᓃᑦ ᐊᕐᓇᖅ 

ᐃᓱᒪᒋᖃᓯᐅᔾᔨᒋᐋᖃᓐᓂᐊᖅᑐᖅ ᐱᓕᕆᔾᔪᑎᑕᖃᕋᓗᐊᕐᒪᖔᑦ ᐋᖅᑭᒃᑕᐅᓯᒪᔪᒥᒃ ᐱᓕᕆᔾᔪᑎᒋᔭᐅᒐᓱᐊᑦᑐᒥᒃ 

ᐃᓕᖅᑯᓯᕆᓚᐅᖅᑕᖓᑎᑑᓕᑦᑎᑕᐅᒐᓱᐊᓪᓗᓂ ᑕᐃᓐᓇ ᐃᖃᓗᓐᓄᑦ ᓇᔪᑦᑕᐅᓱᖅ. 

ᐊᐅᓚᑦᑎᔾᔪᑎᑦ 

6.3 ᐱᒻᒪᕆᐅᓚᖅ ᐃᖃᓗᓂᒃ ᐱᕕᔅᓴᐅᑎᑕᐅᔪᑦ ᐅᖃᐅᓯᕆᔭᐅᔪᑦ ᐃᒻᒥᒃᑰᖓᓂᐅᔪᓂ 6.1−ᒥ ᐊᒻᒪᓗ 6.2−ᒥ 

ᐊᑐᕈᓐᓇᔅᓯᑎᑕᐅᓂᐊᒻᒪᑕ ᐊᐅᓚᑦᑎᔾᔪᑎᓄᑦ. 

 


